
Uunga siunnersuut: Nappaatit tunillaassortut akiorniarlugit iliuutsit pillugit Inatsisartut 
peqqussutaata allanngortinneqarnera pillugu Inatsisartut inatsisissaat (Inatsisartut 
peqqussutaata atorunnaarsinneqarnissaanut ullumik allannguut) 
(Peqqissutsimut naalakkersuisoq) 
 
 
Naalakkersuisut nappaatit tunillaassuuttut akiorniarlugit iliuutsit pillugit Inatsisartut peqqussutaata 
allannguutissatut saqqummiussaanut Siumumiik imatut oqaaseqassuugut. 
 
Nappaat Covid-19 inuup inuuneranik kingunilik tamatsinnut ernumanermik tunisisimasoq siorna 
Europami sorpassuartigut atupiluutaalluni takkuppoq. 
 
Tamatuma kingunerisaanik naalakkersuinikkut iliuuseqarnissaq saneqqunneqarsinnaanngimmat 
inatsisartut peqqussutaat allanngortinneqarpoq. 
 
Taamaaliortoqarpoq oqartussaasut innersuussuteqarnerisigut inatsisartut immikkut ittumik 
ataatsimiigiaqquneqarmata. Taamaalilluni Naalakkersuisut Covid-19 siammatsaaliniarlugu 
iliuuseqarsinnaanissamut pisinnaatitaaffilerneqarlutik. 
 
Inatsisartut inatsisaatigut peqqusineq 31. December 2021-mi atorunnaarsinneqartussatut 
siunniussaanikuusoq qinersineq pissutaalluni nutaamik inatsisissamik suliaqarsinnaaneq 
kinguaattoorluni. 
 
Naalakkersuisut saqqummiussaat paasilluarparput, peqqussut 31 december 2021 
allanngortinneqartussatut siunniutaagaluartoq Juulip ulluisa aallaqqaataanut 2022 
saqqummiunniarmassuk, taamaalilluni nappaalanerup nalaani taarsiineq pinnani nukissaqarluarluni 
piffissaqarluarlunilu suliaqarnissaq pissusissamisoormat. 
 
Taamatut Siumumiik oqaaseqarluta aappassaanneerneqartigani ataatsimiititaliami 
suliarineqarnissaa innersuupparput. 

